
1. Sarrrera gisa

Tolerantziarik ezaren erakusgarririk argiena indarkeria da, azken
hamarkadotan gure gizartean burutu dena. Gizaki batek beste
baten osotasun eta duintasunaren aurka egin dezakeen ekintzarik
bidegabeena da legez kanpoko jarduera hori.

Hainbat urtetan gure gizartean sakoneko asmo politikoa dukeen
indarkeria latzean aritu izanak oroimenaren hiru mugarri jarrarazten
digu aurrez aure: jasan dugun indarkeria o|e5|eil|(ﬁma’ru, biktima
guztien oroitzapenak bultzatu eta etorkizuneko elkarbizitza
aberasgarria sustatu.

Oso gertu dagoen lehenaldi honetaz hainbat oroimenezko
kontaEizun suerta daitezke gure gizarte anitz honetan, bai, baina
oro-orofan irizpide bo’reratzoﬂeag berberak izan beharko lirateke:
Eertatutakoaren ikuspegi kritikoa, biktimen duintasunarekiko

egirunea eta berauek sortu dituen indarkeriaren deslejitimazioa.
Hiru hastapen hauek oroimenaren eta kontakizunaren oinarri

sendoak beharko lirateke izan.

Oroimenak alde asko izan ditzake, besteak beste, biktimen
lekukotzak, hedabideen edo historiagileen interpretazioak, ideologia
politiko edo sozialek dituztenak... baina ezin ditugu inondik ere
onartu indarkeria lejitimatzen duten edo ustez lortutako helburu
epikoa ardatz duten teoriak, erakustaldi anitza balitz bezala.
Etikoki guztiz gaitzesgarria da, efa gainera, eforkizuneko elkarbizitza
zailduko luke nabarmen.

Dokumentu hau prestatu dugu, gure ustean, oroimen partituaren
oinarrizko hastapenok izan behar dlrenok, gizartearen baitan
uzteko asmoz.

2. Biktimen ikuspuntua kontuan hartuta

Indarkeriaren deslejitimazioa sendotzen duten aspektu etikoetan
abiapuntua jarri nahi dugunez, oroimen honen tuntsa biktimak
izan behar dira, biktima guztiok. Haiek gertatutakoaren emaitzarik
mingarriena dira; haiek dira, gainera, gizarte honetako pertsona
askoren sostengu eta ulergarritasunari esker eta gatazka politiko,
juridiko edo nortasunezko bat tarteko delarik bortizkeria justifikatu
dutenei esker ere, beste gizaki batzuen kontra egindako erasoen
lagin trajikoa.

Askotan jakitun izan nahi izan ez dugun arren, gizartearen aurkako
erasoen hartzaile trajikoak dira biktima horieEL gehienetan. Hori



horrela, bidegabekeria galanta sufritu dutela eta sekulako oinazea
jasan behar izana aitortzera behartuta gaude moralki.

Biktimek egia ezagutzeko, zer gertatu zen eta delituen egileak
nortzuk izan ziren jakiteko esEubide osoa dute. Era berean,
Zuzenbide Estatuak justizia aplikatu behar du, bai delitu horietan,
bai egileengan.

Denboran zehar luze iraundako indarkeriaren inguruan, beti egon
dira justifikazioaren bidez, sostengua edo ulergarritasuna besteei
ezartzen saiatu direnak. Eta berriro ere, biktimizazio bikoitzaren
aurrean gaude: batetik, biktimek jasandako eraso zuzeng; eta
bestetik, eraso horren justifikazioak dakarren gain-mina. Partitzeko
moduko oroimena lantzean, horrelako bide justifikatzaileak
deuseztatu egin behar ditugu, indarkeriaren balizko zergatiak
ezerezean gera daitezen eta biktimen duintasuna zauritu barik
atera dadin.

3. Indarkeriaren kontakizuna eta interpretazioa

Denona izan daitekeen oinarrizko oroimenerako proposamen hau
biktimen ikuspuntutik jaiotzen da, guztiz berariaz eta sinbolikoki,
eurak baitira gertatu' den sakoneko egiaren esatariak, helburu
zehatza dutelarik: indarkeriaren erabateko deslejitimazioaren
garrantziaz ohartaraz diezagukete.

Ezin dugu esan biktimak talde homogeneo bat osatzen dutenik,
baizik efa aniztasuna goraipatu eta errespetatu egin behar ditugula.
Aniztasun hori fiabarduraz beterik dago: bestelako indarkeriek
sortuak direla batzuk, efa jatorri ideologiko desberdinak dituztela
besteek. Edozelan ere biktima guzti-guztiek zera dute komunean,

jasandako bidegabeko oinazea eta indarkeria horiek guztiak
deslejitimatu beharra.

a) ETAk eragindako biktimak

ETAren indarkeriak, bost hamarkada luzetan, sekulako mina eta
sufrikarioa sortu du. 866 pertsona erail ditu. 76 bahiketa burutu
ditu eta milaka gizon-emakume-ume gertatu dira zaurituta edo
nola-halako kaltetuta euren atentatuak girek} kausa. Estortsioa eta
etengabeko mehatxua ere kalean izan dugu gori-gori. Biktimek
egia ezagutzeko eskubidea kontuan izanda, agierazi behar dugu
orqindik%26 erailketa daudela egileak identifikatzeke.



ETA Francoren sasiko errejimen bortitzaren baitan sortu zen.
Garaiotan, talde terrorista lhorrek 43 pertsona akabatu zituen.
Frankismoa agorturik, ETAk oraindik ekin zion jarduera terroristari,
bai trantsizio aldian, baita demokrazia betean ere. Francoren
ondoren, ETAren indarkeriaren lejitimotasunik eza kontu argia da
o0s0; baina iraun izanak adierazten du lehen ere moralki guztiz
onartezina zela.

Trantsizio garaian eta demokrazian, ETAren terrorismoa areagotu
egin zen eta suntsitze ahalmena ere ugaldu zuten, berariazko
indarkeria jarraitua erabiliz. Hartara, gizartearen nahia
makurrarazten saiatu da eta egoera politikoaren euren ikuspegi
totalitarioa ezarri. Gizartearen aniztasunaren eta_sistema
demokratikoaren kontrako terrorismo hutsa izan da ETArena.
Estatua abian jartzeko ardura zutenei edota terrorismo horren
kontra borrokatu behar zutenei eraso die zuzen-zuzen. Jazarpenezko
indarkeria edo hiltzailea erabili du euren estrategia totalitarioa
partitzen ez zutenen aurka edo euren xantaia i3e0|ogikoo eta
ekonomikoa onartzen ez zutenen aurka. Politikagintza eta
askatasuna guztiz jarri du kolokan, gure ordezakari gehienak
iqmugﬁn jarrita, bereziki alderdi ez-abertzaleekin identifikatzen
irenak.

ETAren indarkeria aldarri eta helburu izan da sortu dutenentzat
eta, larriago, sustatu eta babestu duen euskal gizartearen atal
handitxo batentzat. Gizarte-zati hori terrorismoaren eusle hutsa
izan da. Gure artean badira euren ideologia gauzatzea lortzeagatik,
bizitzeko eskubidea eta beste eskubide batzuk murriziu edota
deuseztatu daitezkeela uste dutenak. Jarrera sostengatzaile honek
berebiziko garrantzia izan du ETAren biziraupenean, eta, era
berean, eguneroko elkarbizitzan oinarriak astindu efa zikindu ditu,
demokraziaren izaera bera ere auzitan jarri baitu.

Indarkeria justifikatzeak, ezinbestean, gizartearen zati horren
narriadura etikoa ekarri du. ETAren izua indartu eta babestu
dutenek etsai ikusi dituzte biktimak, edo euren ideologiaren
erasotzaile, eta, jakina, gorrotoaren makina jarri zuten abian,
erailketak justifikatzeko, arbuioa indartzeko eta ahaztura sortzeko
ere bai. Horrela, arrunt hartzen zuten pertsona “etsai” horiei eraso
izana, halako ondasun bat baitzegoen jokoan.

Gatazka politiko bat dela-medio ETAren terrorismoaren edozelango
justifikazioa gaitzetsi egin behar da errotik. Batzuek erabaki zuten,
nahita eta |i%re, indarkeria erabiltzea eta, beraz, erantzukizun
osoa eurena efa sustatu dutenena baino ez da. Euskal Herrian,
nazio gisako nortasuna eta identitate sentimenduak gatazkatsuak
suertatzen dira, baina horrek ez dakar ezinbestean indarkeria.



Argumentazio justifikatzaileak darabiltzatenek xantaiatzen bide
dute euskal gizartea, euren planteamenduak onar ditzagun,
zorioneko “euskal gatazka” konponduko bada. Berton, batzuen
probetxurako soilik, ETAren indarkeria efa arazo politiko-sozialak
nahasten dira.

b) Beste talde terrorista batzuek eragindako biktimak

GAL eta BVE edo antzeko talde ferrorista batzuek ere indarkeria
i|eiifimoo erabili zuten, frankismoren ondoren eta trantsizioan
bertan. Batzuetan, Estatuaren Segurtasun Indarren ingurumarian
antolatu zuten terrorismo mota hori. Euren biktimak, ETAren balizko
kideak ziren edota ezker abertzalearen agintariak.

Kontrolik gabeko taldeek 24 pertsona akabatu zituzten. BVEk 22
ertsona erail zituen eta GALek, 28 pertsona. Terrorismo mota
Eonek egindako azken atentatua 198%an izan zen.

Indarkeria mota honek ez du ia jendaurreko sostengu sozialik izan,
baina salatu eta argitu beharrean, gizarte zati batek eta hainbat
eremu instituzionalek halako pasibitate laidogarria erakutsi dute
sarritan. Izan ere, terrorismo mota horren sustraiak ez dira behar
bezain sakon ikertu eta erailketa gehienak ez dira judizialki ebatzi.
Areago, eraile batzuen zigorren aldez aurretiko kitatzeak edota

uruturiko omenaldi ofizialeﬁ zera adierazten dute, ez dela sakonean
deslejitimatu indarkeria hori.

Terrorismoa borrokatzeko balizko eraginkortasunak ezin dezake
justifikatu beste gizaki bat akabatzea, eta hartara, sistema
demokratikoak aurre egin beharko zion laido horri, biktima horiek
bere egin beharko zituen eta giza eskubideen babes sendoa
aldarrikatu beharko zuen.

¢) Segurtasun indarren gehiegizko jarduerek eragindako biktimak

Zoritxarrez, terrorismoaren kontrako borrokan, indar polizialen
gehiegizko jarduerek eragindako biktimak ere izan dira. fndorkeriq
mota honek eraildakoak eta osasun psiko-fisikoa kalteturik duten
zaurituak eragin ditu.

Gehiegizko jarduera hauek, frankismo eta trantsizio garaietan
izan dira batik bat, demokraziaren hastapenetan gLizorfeo kikildu
guran edo. Aipatzekoa da biktima askok ez zeukatela inolako



harremanik talde terroristekin, nahiz eta eduki ala ez, berdin den,
eti ere guztiz ilejitimoak izan baitziren.

Alabaina, azken urteotan ere kezkatzeko moduko epaiak izan
dira auzitegietan, adierazten dutenak hainbat tortura kasu izan
direla, eta, hau gutxi izango balitz, nazioarte mailako erakunde
batzuek txosten orgigorriag kaleraty dituzte, Estatuari ikerketa eta
sakoneko erroetara joatearen falta larria egozten diotenak.

Honelako delitu gehienak ez dira epaitu edo qrgitu, ezta errudunak
zigortu ere, eta Estatuak eta gizarteak ez ditu behar besteko
irmotasunez deslejitimatu.

Diktadura atzean utzi ahala, ETA oinaze gehiago sortuz zihoan.
Gure gizartean, terrorismoaren kontrako borrokan neurriz kanpoko
jarduerekiko axolagabekeria nagusitu zen. ETAren indarkeriak
amorrua eta asperraldia piztarazi zigun eta bere indarkeriaren
kontra edozerk balio zezakeela ere pentsatu zen maiz,
eraginkortasuna helburu zelarik. Hala ere, beti giza eskubideak
oinarri hartuta burutu behar da terrorismoaren kontrako borroka,
hastapen demokratikoak pertsona guztiei begira, Zuzenbide
Estatuaren elkarbizitza demokratikoa arautzen duten legeak
inpartzialki aplikatuz.

Delitu hauekiko justizia ezak biktimazio bikoitza ekarri die euren
biktimei; batetik, Estatuak berak egin die erasoa eta, bestetik,
Estatuak ezkutatu edo ukatu egin c?u delitua bera eta, askotan,
erasotzaileak babestu ere bai. Zorionez, indarkeria mota honetako
biktima hauekiko onespen eta pekamena lortzeko lehenengo
urratsak ematen hasiak dira.

Estatuak, bere erakundeak direla bide, jarduera horiek deslejitimatu
egin behar ditu. Horrelako eskubideen urradurarik berriro gerta
ez dadin, bideak jarri behar ditu abian; eta gertatzekotan, indar
polizialek ustez burututako neurriz konpogo jarduera horien
salaketen ondoren, ikerketa sustatu eta bultazutu behar du nahitaez.

d) Gogoeta komunak

Gure giizartecm bizi izandako biktimizazioaren izaera anitza eta
korapilatsua onetsi behar dugu osoki: ETAren, GAlLen eta beste
talde batzuen indarkeria terrorista, eta Indar Polizialek bere
jardueran erabilitako legez kanpoko indarkeria.

Indarkeria bata edo bestea justifika lezakeen balizko simetria
bilatzea inmorala litzateke. Orobat, bateko edo besteko sufrikarioak



deuseztatu eta erantzukizunak ezereztatzeko asmotan, indakeria
horiek erkatzea guztiz bidegabea izango litzateke.

Biktima guztien errekonozimendua eta eurenganoko(justizio eta
egia eskatzeak ez du inoiz eta inola ere esan nahi indarkeriaren
erabilera onartu edo justifika daitekeenik.

4. Indarkeriaren aurka, nola eboluzionatu duen gizarteak

Balizko helburu politikoak dituen indarkeria gizarte osoaren
kontrako eraso biﬁur’rzen da, guztion etorkizunq%ddintzqtu egin
nahi duelako, pertsona zehatz batzuen kontrako erasoa dela
medio. Hartara, gizarteak erreakzionatu behar du, irmo eta sendo,
baturik, indarkeria honi aurre egiteko.

Euskal gizarteak bide luzea egina du —amaitu barik ondifio-
indarkeria errefusatuz eta biktimekiko elkartasuna erakutsiz. Gure
arteko askok aitzakiak zerabiltzaten, kontestualizazio historikoak
tarteko jarrita, edota arazo hori eurekin zerikusirik izan ez balu
bezala, edo ‘zertxobait egingo zuen horrek’ esanez, edo biktimen
isolatzea baimenduz, etabar. Aitzakiok, moraletik at zirelarik, egun
ere errefusatu egin behar ditugu, eta atzera begira jarriko baging,
autokritika eta gaitzespena atera beharko litzaiguke.

Zorionez, gure gizartean ez da gauzatu bi komunitate bereizi eta
etsaiaren teoria. Alabaina, egia da indarkeriak harremanetan eta
giza-sentimenduetan distortsio nabarmena sorrarazi duela. Bestearen
mina errekonozitzeko edo elkartasuna hartu-emateko halako
autozentsura egon bide da. Eta gizartearen zati batek, daukagun
identitatezko aniztasuna ukatu dgu, efa bereak diren antolabideak
bakarrak izaten saiatu da, guztionak izango balira bezala.

80 hamarkadan, gizarteak berak atondu zuen jendaurreko
indarkeriarekiko gaitzespena. Bilakaera hau ez da batera gertatu,
ez kolektiboki ezta diakronikoki ere. Bilakera nahaspilatsua izan
da askotan, hainbat faktorek piztuta, baina, azkenik, euskal eta
nafar gizarteek gauzatu dute indarkeria erabiltzearen aurkako
erantzun sendoa, batez ere, erailtzea geu guztion izenean egin
omen dutelako eta hori are onartezinago egin zaigulako.

Gero efa handiago eta nabarmenagoa zen errefusa horrek eraman
gaitu biktimekiko errekonozimendu sozial efa instituzionalera. Egia
esan, berandu ailegatu zen zorioneko onespena eta ez du inoiz
oinazea sendatuko. Baina gure gizartean, behintzat, biktimekiko
hurbileko jarrera hau abian jarri genuen indarkeriaren amaiera



ikusi gabe, ferrorismoa izan den beste gizarte batzuetan gertatu
en ez bezala.

Indarkeriaren aurkako jarrerak nahiz biolentoak goraipatu dituzten
kolektiboen murrizketak zeregin itzela izan dute indakeriaren
amaiera honetan. Distortsio etiko hau, tolerantziarik eza eta

eshumanizazioa gainditu izanak ematen digu bide etorkizuneko
elkarbizitza orekatua, errespetuzkoa eta giza eskubideak eta
aniztasuna nagusi dituen gizartea eraiki dezagun.

5. Oraingoa eta geroa

2011ko urriaren 20an, ETAk iragarritako ‘jarduera armatuen’
behin betiko amaiera berri itxaropentsua izan zen aspaldiko partez.
Finean, askoren ustea gauzatu egin zen: terroristak muga-mugan
zeudela, inolako onarpenik gabe, eta Zuzenbide Estatuak gogor
estututa; beroz, ezker ober’rza(eok, ETAren esanetara egon
beharrean, bere kabuz egin zuen bidea lehendabizikoz.

Aurten jakin ahal izan dugu zer den terrorismorik gabe bizitzea,
duela Sb urtetik hona lehenengoz hasi baikara indarkeriarik gabe
aurrera egiten. Alabaina, fentuz egon behar dugu, ETAren
egituraketa, bere izena eta izana, efa bere ibilbidea goraipatzearen
saiakerak mehatxu galanta baitira guztiontzat, bai eta bere
biktimentzat laido jasanezina.

Gizarteak ezin ditu onartu ETAk eta bere ingurumariak desagertzeko
eta bere egiturak deuseztatzeko jartzen dituzten trabak. Eraeioereqn,
ezarritako pragmatismo bati men eginda, desarmea ezin da inondik
ere antzezpen hutsa izan, garai arrakastasu baten amaiera izango
balitz bezala. Biktimekiko duintasunari erasoa izango litzateke,
eta eurek duten justizia eta egia ezagutzeko eskubidearen kontrakoa
guztiz. Gizarteak ezin dezake horrelakorik irentsi.

Atzera beqiro jarrita indarkeriaren bidea ez errefusatzea eta
izuaren egileek sortutako oinaze injustuaren errekonozimenduari
ezetz esatea oztopo ikaragarria dira etorkizuneko elkarbizitzan.
Erantzukizunari muzin eginez gero, auto-induljentzia ematen diote
euren buruari eta zama morala kitatzen dute. Gainera, armei uko
eginez, halako konbertsio heroikotzat har daiteke zenbaiten ustez,
Elde Iez-bio|entoa|< aukeratzen baitituzte, merituzko ekintza balitz
ezala.

ETAren amaierak ez dakar bere kideen erantzukizun penalak
agortzea, oraingo egoera optimista gorabehera. Orobat, guztiz



onartezina deritzogu bere Eroposqmenori: ETAren amaiera eforriko
da bere presoen zigorrak, talde terroristak uste duen moduan,
ebazten baldin badira, eta horrek dakarren inpunitatea guk guztiok
onartuta.

Ez gizarteak ez instituzioek ezin dugu horrelakorik onartu. ETAren
izenari eutsi nahi diote izuzko ibilbide nardagarri hori aintzat har
dezagun. Oroimenarentzat, beste behin, irain galanta izango
|itzate£1<e, eta gu guztiontzat ere bai.

Bakea Gizateriaren oinarrizko eskubidea da. Gure gainean mehatxu
fisiko edo hertsagarririk gabe bizitzeko eskubidea da. Bizia edo
segurtasuna galaraz diezaguketela pentsatze hutsa, jada, bada
duintasunaren eta askatasunaren aurkako erasoa. Mehatxu hori
desagertuta, indarkeria desaktibatuta, arindu ederra hartzen dugu.

Inolako asmo politikorik ezin izan daiteke bakearen truk, ez bakea
lortzeko, ez behin-behineko lorpena berandutzeko. Aldi berean,
inolako asmo politikorik ezin da defenditu ETAren jarduera latzaren
ondorio edo jarraibide gisa.

Bakea bidezkoa izango bada, memorian eta bikiimekiko begirunean
ezin izango ditu itzal ilunak proiektatu; delitugileen zigorrak
errespetatu beharko ditu eta berorien jarrera jakitun eta esplizitoa
zuzentzen saiatu beharko du.

Biktimak eta bere ingurukoak, bere aniztasuna kontuan hartuta,
ezin ditugu anonimatora baztertu, ezta euren gogo eta beharrak
berdinak direla pentsatzera ere. Hartara, elkarbizitzarako gutxieneko
oinarriak jarri behar ditugu, beren lekukotza morala aintzat harturik,
berehalako elkarbizitzaren beraren baldintzak marraztuko
lituzketenak; horrela, lehenaldiaren irakurketa etikoa egingo dugu
eta biktimen duintasuna sendotuko da.

Etorkizunari begira, elkarbizitzaren baldintza politikoak zerak
dira: ezelango alderdi politikoak goiko balore edo lejitimitatea
erakuts ez dezala, beraiek bakea ekarri zutenak bailiran edo euren
ideologiak bermatzen duelako zorioneko bakea. Halako konpromiso
sendo eta apurtezina osatu beharko lukete: etorkizunean ezer ez
da ETAren hildakoen edo oinazearen ondorio gisa hartuko.

Euskal gizartearen aniztasuna ez da, estratejia baztertzaile edo
uniformatzaileen bidez, zokoratu behar den esparrua, errealitate
irekiaren ispilu aberasgarria baizik. Aniztasunak esan nahi du ez
bakarrik bestearen Eentsamo|o|ec1 onartzea, baizik eta besteq,

berez, baliotsua eta bestelakoa dela bereganatzea. Elkarbizitzak



eskatzen du guztion bizigune eta marko juridikoaren aldaketari
eustekotan, adostasunik sakonenak lortzen saiatzea.

Gure etokizuna oinarri etiko eta demokratikoen gainean eraiki
nahi badugu, indarkeriaren deslejitimazioa gureganatu behar
dugu eta era berean, testuinguru politiko edo sozialari lotutako
aitzakiak ere baztertu. Oroimen bizia eraiki behar dugu, biktimekiko
errespetua ardatz hartuta, joandako denboretan geqditu ez denq,

urrengo belaunaldientzat garrantzizkoa izango dena eta, nola-
hala, etorkizun egilea izango dena.

